1 PITA'

E Pita' to kiun voh o kiun va'ih, ke' no po te' va
po vaman varih to te' vakékéh noé voh ne pa ma
muhin vakékéh. A ma te' va po vaman varih to te'
voh ne pa ma muhin vakékéh vamanih po te' va
pa ma meh 0 to vavih vah ne, (1 Pita' 1:1). E Pita'
to kiun voh o kiun va'ih po poen ne' to te' voh non
Room, a voon va'ih a meh éhnaneah a Babiron.

A napan va po vaman to tataum voh ne a ma
vu punis manih pa kaman va Room, suk a 0 nee

to vavatet ne e Ieesu' Kristo. E Pita' to iu vakikis
voh non raoe pan, manih po vaed pee, nee se te'

vaes ne ko sun vakis ne. E Pita' to soe vanat hah
me raoe pa kiu véh ne Sosoenén to nok voh, marén

a kon hah raoe. Me e' to vaato suk a 0 ne Ieesu' to
sun vaes vavoh non pa ma vu punis, me e' to vaato

suk a 0 neleesu'se nd hah ma'manih po oeh. Ivéh,
kee se koman ne a ma tah varih, pare sun vakis
ne manih po vaman. Me a ma taate' va po maaka
to vih ke ne a napan varih to vaman ne e Ieesu'
Kristo.
A ma kiun varih to tataki va ne manih pan,
A potan avih pe Pita', 1:1-2
A soe vanat hah, kee se nat in a kiu ne Sosoenén
to nok voh marén a kon hah a napan, 1:3-12
A taate' va pa te' vavivihan pea manih po oeh,
me eleesu'avosvihtote' menonato'to', 1:13-
25, 2:1-10
E'tovaato suk a ma taate' va po maaka, 2:11-25;
3:1-7
Ea se taum a ma punis, suk a 6 na to vavatet no
e Ieesu' Kristo, 3:8-22; 4:1-19

Amavutotonononpanapanvapovaman,5:1-

11
A ma soe ataaton pe Pita', 5:12-14

A Soe Vakikis Po Te' Va Po Vaman To Kokon
Kamis Ne

1EQ' e Pita', e aposol pe Ieesu' Kristo.

To kiun ka nds nedm a napan ne Sosoenén to
vate' voh a nedm, pan e0Om se tavus a napan pe',
ko te' va nem manih pa nap aun to te' nem pa
ma muhin va Pontus, me Galesia', me Kapadosia',
me pa muhin va Esia', me Bitinia'. 2 E Sosoenén
e Tamaara to kokoman keon moaan voh en, pa 6
ne' se kon hah a nedm, ko vate' a nedm a napan
vivihan pe', e' a kiu pa Tuvuh pe'. E Sosoenén to
iu a no nedm se vavatet nem e Ieesu' Kristo, kom
se tavus vavoon manih po era' pe'.

EG' to hinhin no' pan, e Sosoenén se nok vavih,
ko ururuan a neém, me a taate' moomo pe' se puh
rakah non manih pedm.

Ea Se Anoeh No O To'to' Tamoaan

3 Ea se ké no a éhnan e Sosoenén, e' e Taman e
Sunon pea e Ieesu' Kristo. Manih po ururuan apuh
pe Sosoenén, e' to he' hah ara o to'to' voon pa 6 na
to te'to'to' no ko anoeh no, suk e Sosoenén to vato'
tane' hah e Ieesu' Kristo po vapeepe. 4 Kuru ea to
anoeh no a tapui ne Sosoenén to se he' manih pa
ma koa' pe'. A ma he'varih, to hikta se koa ne, me
hikta se hat ne, ka 0 epep vavih va pee hikta se hik
ne, ee to te' ne manuh a voon va kin to anoeh no
ma' ra. > Manih po kikis pe Sosoenén, e' to matop e
non pedm, suk edbm to vaman, ka matop pe' se vatét

en po poenne'se kon hah anedémkéh a hat pa 6 ne'
se kiiki a napan.

6Ivéh, ke edm se te' vaed rakah nem, ivéhpéhkeék,
pa si' téém kokoot edm se tamak pa 0 nom se taum
a ma vu punis. 7 A ma vu punis poé varih se tavus,
marén a pund' o vaman pedm, pan e' to te' vivihan
enon. O vaman vivihan paméh to te' vih oah enon
pa gol. Ee se kon a gol, pare és pa kon ke o kusan.
Ivéh, ka ma vu punis to vaeh non o vaman pedm
ke' tavus vavoon, pare' vivihan oah e non pa gol
paméh se hat en. Ivéh, kee se ké a éhnéénedm, kOm
kon o éhnan apuh, parom 6t a tasun apuh, po poen
ne Ieesu' Kristo se hah ma'. 8 Eém to hikta ep voh
nem e Kristo, ivéhkék, edbm to iu avoe' e nem pe',
eOm to hikta on6t nem a ep eah kuru, ivéhkék, edom
to vaman e nem pe'. Ivéh, ke edm to puh rakah
nem po vaeo nee to hikta onét ne a vamaaka, o
vae0 paméh to puh non po vaték vih. 9 O voen
pedm ivéh, eOm to vaman nem e Sosoenén, ke' se
kon hah a ma apenedm kéh a taate' hat.

10O te' vanénén soe to vavaiu vakis voh e ne pa
soe, pare pupund'voh e ne panat pa ¢ ne Sosoenén
se kon hah va in a napan. Pare vanénén suk voh
ne po ururuan véh se né ma' peém. 11 A Tuvuh
pe Kristo to te' me voh e non pee, ko sosoe ke non
pee pa 0 ne Kristo se kon kamis vah ava, me ee se
he' ne poé o éhnan apuh. Ivéh, ko te' vanénén soe
to iu voh e ne pa nat e Kristo rakah ivéh eteh, me
0 poen poanheh no a ma tah poé varih se tavus.
12 E Sosoenén to vataare voh raoe pan, a kiu nee
tononok ne to te' non pa va'aus a nedm, e' to hikta
va'aus non raoe, pa 0 nee to vavatvus ne a ma soe
man varih nedm to ténan voh em. Ko te' he'he' soe

varih to vavatvus voh ka no nedm a Soe Vih, ee to
vavatvus ne po kikis pa Tuvuh Vasio', ne Sosoenén
vOh pa v0On va kin to vand ma'. A ma tah no
ankero' to iu maaka voh e ne.

A Taate' Va Pa Te' Vavivihan
13 Ivéh, kom se vamatop nem a ma kokoman

pedm pa nok a kiu, paréom matop nem o iu va po
sionin. EOm se te' varoe rakah nem pataate' anoeh
in o he' va po ururuan, ne edm se kon po poen ne

Ieesu' Kristo se hah ma'. 14 Kuru eém a ma koa'
téténan soe pe Sosoenén, edm se nat nem te' hah

vanem pa 0 n0m to te' moaan vavoh nem. EOm he
hikta inan voh nem, ivéh, kom nonok voh nem a
ma taate' hat n0m to iu nem. 15 Ivéhkék, edm se te'
vivihan nem pa ma moeh tah kurus ném to nonok
nem. Suk ataeah, e Sosoenén véh to vaoe voh a
nedm, pan edm se vaman eah, e' a vivihan. 16 Suk
e' to kiun non po Puk pe Sosoenén to soe non pan,
“E0m se te' vivihan rakah nem,
sugoat7aeah, e0'a vivihan.” Lev 11:45;19:2;
17 Eém to hinhin nem e Sosoenén, ko popoka'
nem eah e Tamon, e' to kiiki vatoe rakah non sih
a ma taate' pa te'. Ivéh, ka téém nom to te' nem
manih po oeh vamanih pa nap aun, edm se ta
rakah nem e Sosoenén. 18 Eém to nat e nem, moaan
voh ndm to te' voh nem pa taate' hat, a taate'
paméh nom to kon tane' voh pa kén sipuinedm
varih, to te' momoaan voh ka no nedm. Ivéhkeék,
e Sosoenén to kon hah kéh voh en pedm po to'to
hat paméh. E'to voen hah voh a nedm pa tah
to hikta onot non a hat, vamanih pa gol, ke', a
silva'. 191véhkek, e' to voen a nedm po era' vivihan
pe Kristo. E Kristo to te' va non manih pa sone'

sipsip vivihan to hikta te' me non ta mét manih pa
sionineah. 20 E Sosoenén to vate' voh en pe Kristo,
e'he me'avoe' voh e non panok o oeh. Pataneoin
0 poenno o oeh to vatét e non pa hik, e Sosoenén to
vano voh ma' poan. E'to vateera' eah manih pea
a napan, pa va'aus a ra. 21 Manih pe Kristo, eém
to vaman nem e Sosoenén véh, to vasun tane' hah
voh e Kristo pa nap mét, pare' he' poan o €hnan
apuh. Ivéh, ko vaman petm, me a taate' anoeh
pedm se te' tamoaan non manih pe Sosoenén.

22 Kuru no a ma kupu pedm to vivihan pa 6 ném

to vavatet nem a soe man. EOm to te' rakah me
nem o iu vamaman manih pa ma kea, me vamen

pa éhnan e Kristo. Ivéh, ke edm se te' me nem a
taate' iu to tane' rakah no ma' pa ma kupu pedm.
23E0m to koa' vavoon hah em, o to'to' voon paméh
to hikta tane' ma' pa tah mét, ivéhkék, e' to tane'
ma' pa tah hikta se mét non. Edm to koa' vavoon
koe hah voh manih pa soe pe Sosoenén, to te' me
non o to'to' tamoaan. 24 O Puk pe Sosoenén to soe
vanon neén,
“A napan kurus to te' va ne manih pa karas,
ka ma kikis pee to te' va ne manih pa ma topka'
va muhin.
A karas se rak en, ka ma topka' vu'vu' ee,
25 jvéhkek, a soe pe Sunon to se te' tamoaan e
non.” Ais 40:6-8
Ka soe paméh, nemom to vatvus voh ka nedm.

2

E Ieesu' A Vos Vih To Te' Me Non O To'to'
1Tvéh, ke edm to tavus voh em o te' voon, kom se
koe a ma taate' vaiu a hanan va pa mir¢' a meh

te', ke edOm se koe a ma taate' piuk, me a taate'
moko' rivon, me a taate' puhio', me a vahutét a ma
vahutét hat. 2E6m to nat e nem pe koa' sone' to iu
rakah non a hun sisi'. EOm me se iu rakah nem,
a kon o vavaasis vivihan t6. Manih po vavaasis
paméh, edOm se pu po to'to' voon ne Sosoenén to he'
a nedm, kom se te' vavih me nem e Sosoenén, 3 suk
eOm to puta voh em, ko ep em pa ma vih pe Apuh,
ne' to nok voh manih pedm.

4E0m se n6 ma' manih pe Apuh Ieesu', e' a “vis”
véh to te' me non o to'to'. A napan va po oeh véh
to kokoe voh ne a vos paméh, ivéhkék, e' voh a vos
ne Sosoenén to vate', e' voh a vih oah rakah. 3 Eom
me to te' va nem manih po vos to'to', ivéh, ke edm
se tavus vamanih pa iuun pe Sosoenén no a Tuvuh
Vasio' to eok. Ko te' va e nem manih po te' ésés he'
vivihan to ésésne a ma he' manuh pe Sosoenén. Ka
manih pa éhnan e Ieesu' Kristo, edm se he' a ma he'
pedm varih to vavae0 ne e Sosoenén. 6 O Puk pe
Sosoenén to soe non pan,

“E§' se vate' eo' pa v6s po oeh manih Jerusalém.*
A ma tah kurus se eok ne pa vos apuh paméh,
to vih oah.
Ko te' varih to vaman ne poé,
ee to hikta se hara' vahat ne eah.” Ais28:16
7 A vOs paméh to vih oah e non pedm a napan
varih to vaman nem e Kristo, ko vavatet nem eah.
Ivéhkék, o Puk pe Sosoenén to sosoe suk non a
napan varih to hikta vaman ne poé, ko he' tonun
ne e Kristo. E'to soe vamanih pan,

2:6: [Jerusalém] manih po to Grik o éhnan Jerusalém to vatoe me
non po éhnan véh, Saéon. Ep na “Saéon” manuh po Kol9sori'.

“A vOs paméh no a nap ekeok to koe voh, pare vi
tavus in poe,

e' to tavus en a vOs vamomoaan to toon vaeh
non a iuun.” Sng118:22

80 Puk pe Sosoenén me to soe va e non manih pan,

“A vOs paméh se vavahan non pa napan,
ka vOs paméh se vavaku' e non pee.” Ais 8:14

Ee se ku'ku' e ne, suk ee to hikta pénton a soe pe
Sosoenén pare vatet. Ivéh, ne Sosoenén to vaku'
suk raoe.

91véhkék, edbm ne Sosoenén to vate' voh en pedm
amanapanrakah pe'. Ke edmte' vanem manih po
te' €ésés he' pe sundn, me edm a napan vivihan pe',
ko te' nem a ma napan rakah pe Sosoenén. E'to
vate' voh a nedm, marén a soe vatvus a ma tah vih
ne Sosoenén to nok voh manih po to'to' pedm. E'
to vaoe tavus kéh voh a nedm a taate' popoen, kdm
tavus ma' po maaka pe', a vih rakah. 19Moaan voh
eOm a napan akuk, ivéhkék kuru, edm a ma napan
pe Sosoenén. Moaan voh edm to hikta kon voh o
ururuan pe Sosoenén, ivéhkék kuru, edm to kon em
po ururuan pe'.

Ea Se Te' Va No Manih Pa Nap Kiu Pe Sosoenén

11 Ma vakamé' ped', edm to te' nem manih po
oeh véh vamanih pa napan va pa meh muhin, to
aun ma' ko te' nem pa muhin véh. Ivéh, k' hin
vakis a nedm se varakah a ma iu hat varih, no a
sioninedm to iu nok non, e' to vavapus me e non
pa apenedm. 12 A napan varih to hikta vaman ne e
Ieesu' to te' va'peh e ne pedm, tome' soe pan, edm
to nonok nem a hat. Ivéh, ke edm se te' vavih nem
pa matéére, kee se ep a ma tah vih ne edm to nonok



1 PITA' 2:13 viii 1 PITA' 2:20

nem, pare vasunodn e Sosoenén po poen ne' se hah
amot ma' pa va'aus a nedm.

13 Edm se kokoman nem a soe pe Apuh, ko te'
nem paan o te' varih to vovoh ne pa ma kaman
to te' ne manih po oeh véh. Me a ma te' sunon to
te' me ne o kikis, me a tasun, 14 edm se vavatet
nem a soe pa te' susun véh, nee to vano ma' pa
vakmis o te' varih to nonok vahat ne, ko ké nem a

éhnééro te' varih to nonok vavih ne. 15 E Sosoenén
toiunon pan, edm se nonok varoe nem a ma taate'

vih. Ivéh, kom se antoen nem a sunpip a rivoeero
te' papOn varih to hikta nat nee, to vavateen a ne
nedm pa ma soe piuk. 16 E6m se te' taihan rakah
nem, ivéhkék, edm se nat nem koman nem pan,
“Kuru ea to taihan, ko pah te' taihan e no panok a
ma taate' hat.” Ahik. EOm se te' va nem manih pa
ma te' kikiu pe Sosoenén. 17 Eém se vataare nem a
taate' ta manih pa napan kurus, ko iu nem a ma
kea me a ma vamenedm varih komon o kum pe

Sosoenén. Pardm ta nem e Sosoenén, ko ké nem a
te' sunon.

Ea Se Vatet A Taate' Pe Ieesu' Ko Te' A Ma Punis

18 E6m a ma te' kikiu akuk, edm se te' nem paan a
ma torara pedm, ko ta nem raoe. E'to hikta te' non
pan, o te' varih to matop vavih varoe a no nedm,
iveéhkék, o te' me varih to nonok vahat a no neom.
19 A te' to antoen e non pa kon kamis, suk a kiu vih
ne' to nonok non. Ivéhkék, e' se keh koman non e
Sosoenén, ko te' a punis, a, e Sosoenén to vaed me
non a tah paméh. 20 Ee se keh rép a nedm, suk eém
to nonok nem a taate' hat, ahikta tah ne Sosoenén
se ké suk non a éhnéénedm, edm se te' vato e nem.
Ivehkék, eom se keh kon kamis suk a kiu vih nom

tononok nem, edm se te' vatd e nem, a, e Sosoenén
to vaed me non a tah paméh.

21 E Sosoenén to vaoe voh en pedm pa nok a
taate' paméh, suk e Kristo to kon kamis marén a
va'aus a neom. E'to vataare voh en pedm pa taate'
kon kamis, ke edm se vatet, vamanih pa 6 ne' to
nok vavoh. 22 0 Puk pe Sosoenén to sosoe suk voh
non a taate' kon kamis pe', ko soe pan,

“E' to hikta nok voh tah hat,

me e' to hikta nat non pa piuk.” Ais 53:9
23 A napan to soe vavahat voh e Kristo, ivéhkék,
e' to hikta piun voh raoe. E'to te' voh o kamis,
ivéhkek, e' to hiktaiumird' nonraoe. E'to vanoe ke
voh e Sosoenén, pan e' se matop non poan, a te' va
pa kiiki vatotoopin a ma tah kurus. 24 E Kristo to
teen voh a ma hat pea ko han voh pa kuruse. E' to
nok va nén pan, ea se te' va no manih pa nap mét,
ivéh, ka hikta se te' hah no paan o kikis va pa taate'
hat, para taneo pa vatet varoe a taate' totoopin. Ee
to ip vapi'pi' rakah voh poé, ka manih po kamis
véh ne' to te' voh, ea to te' to'to' no kuru. 25 Edm to
te' vavoh e nem manih po sipsip to tapeat vakékeéh.
Ivéhkék, kuru eém to hah em ma' pa Te' Mamatop
Sipsip véh to matop vavih non a apenedm.

3

E Pita' To Vaato Suk O Te' Vavaen )
1E'to vatoe e non pedm o kddvo vaen, edm se te'

rakah nem paan a ma voe pedm. Ke' se keh te' non
ta ma pah voe to hikta vavatet ne o vavaasis pe
Sosoenén, ee se ep suk ne pa taate' vih pedm a ma
kooOvo, pare vaman ee, edm he hikta soe tah soe. Ee
to antoen e ne pa ep suk pa 6 ne edm a ma koovo to

te' va nem, ko panih ee pa taate' pee. 2Suk a ma
voe pedm se ep o to'to' vivihan pedm o kddvo, me
a 0 n0m to te' va nem ko ta nem e Sosoenén. 3 E6m
0 koovo se koe a vaték varoe o sionin véh maheén,
pa taate' vaték vavih a ovinedm, me a mok a ma
mok nee to nok pa gol. Me a ohop a ma ohop ep
vavih varih ndm to ohop nem to vaep vamanin a
no nedm. 4 Ahik, e' to vih oah non po vaték se tane'
no ma' pa koménedm, a ma vu vaték varih to hikta
onot ne a hat, ee ivarih, a taate' hara' vato, me a
taate' kamo'. A ma vu taate' poé varih to vih oah
rakah ne po epep pe Sosoenén. 3 E' to vatoe e non
po kddvo vivihan vamoaan voh to vavatet voh ne
e Sosoenén, ko te' ne paan a ma voe pee. Ka tah
pameéh, e' o vaték voh pee. 6 E Sara' to pénton voh
non a soe pe voe pe' Abraham, ko poka' non poan,
“E apuh ped'”. Ke edm o kdOvo, edm ro pus koa'
rakah pe Sara', pa 6 n0m to nonok tamoaan nem a
ma taate' totoopin, ko hikta nanatp nem pataeah
no e voe tome' nok manih pedm.

7 Ke' vatoe me e non pedm 0 voe, edm se te'
vavih va'peh me nem a ma kdovo pedm, ko te' vatét
tamoaan nem pa va'aus a ma kodvo pedm. Suk a
sioniiro koovo to hikta te' eh vi ne, ivéh, ke edm se
tanemraoe. Suk e Sosoenén to he'he' e non pee po
poh tapui ne' to he'he' non neém, o he' va po to'to'
vamaman. Eom se vavatet nem a taate' paméh, ka
hikta tah se sunpip non a ma hin peém.

Ea Se Nonok Tamoaan No A Taate' Vih Manih Po
Upom Te'
8 E0' se vahik va in a soe ped' manih pan, edm
kurus se vapoh kokoman nem, ko uruan va'peh
me nem a ma meh te' pedm, ko iu rakah nem

raoe vamanih pee a ma taméneOm me sinénedm,
ka taate' ururuan me a taate' va'aus te' non top-
ninedm, kOm se nonok nem a taate' t6 topninedm.
9 A te' se keh nok vahat a oah, eén se koe a piun a
hat pa hat. A te' se keh soe vavahat a oah, eén se
koe a piun a ma soe vavahat pe'. Ivéhpéhkeék, eén
se piun varu' eah pa taate' vih. Suk e Sosoenén to
vaoe me voh a oah pa nok va nén, ke' me se nok a
taate' vih manih pén. 100 Puk pe Sosoenén to soe
non pan,
“A te' se nok a ma tah varih pa kon o vaeg,

me e'se te' vae0o e non pa ma poen peo.
E'se nat non sosoe non ta ma tah hat,

me e' se koe a piuk.
11E'se nat non nonok non a ma taate' hat,

ko nonok varoe non a ma taate' vih.
E'se vaiu non a taate' moomo,

pare' kiu suk non poan.
12E Apuh to ut non sih a napan, no a taate' pee to

te' totoopin ne,

pare' téténan non a ma hin pee.

Ivéhkék, e Apuh to he' tonun non sih a napan
varih,
to nonok ne a ma taate' hat.” Sng34:12-16

N Ea Se Kon Kamis Suk A Taate' Vih Na To Nonok
0

13 Edm se keh pund' véhva' nem pa vatet a taate'
vih, a te' hikta se vakmis a no nedm. 14 Ivéhkék,
eOm se keh nonok e nem pa taate' totoopin, pardom
kon kamis suk a tah paméh, edm se vae0 rakah!
Suk a soe manih po Puk pe Sosoenén to soe va non
manih pan,
“EOm se koe a nadp a ma tah nee to nanadpine,

eOm se koe a karé, me a na0p a ma tah poé
varih.” Ais 8:12-13
15 Tvéhkék, edm se ta nem e Kristo vamanih pe
Apuh a vivihan, manih pa ma kupu pedm. EOm
se te' vamatop tamoaan nem pa piun a ma soe
po te' kurus varih to hi a nedom pa vamaaka a
pusun in a tah vih véh, ndém to te' me nem pa taate'
anoeh pedm. 16 Ivéhkék, edm se piun raoe pa taate'
vaato vato, me kokoman to va'peh me a taate' ta.
O kokoman pedm se te' vatotoopin tamoaan non,
ivéh, ko te' varih to sosoe vavahat a no nedm, suk
a ma tah vihvih ndm to nonok nem vamanih pa te'
to vavatet non e Kristo, o te' poé varih se kon poet
suk a ma soe pee. 17 E' to vih e non pa te' se kon
kamis suk a ma kiu vih ne' to nonok non, pa 6 ne
Sosoenén se iu non, kéh e non pa 0 ne' to nonok
non a ma taate' hat.

E Kristo To Meét, Pare' Sun Hah, Pa Kon Hah A Ra

18 E Kristo to teen voh a ma hat pea pare' mét,
ko hikta se mét hah non, e' a te' totoopin, ko hikta
te' non ta hat. Ivéhkék, e' to teen a ma hat pea, ko
meét suk a ra, o te' varih to te' me no a ma hat, ko
me vatét a ra manih pe Sosoenén. Ee to ip vameét
voh poé, ivéhkék, e' to to' hah en, ko te' to'to' e non
pa tuvuh manuh pa véon va kin. 19 E' to te' non
a tuvuh, pare' noé en pa vatvus a soe manuh po

tuvuh varuh to te' ne pa nohnoh,* 20 ee to ténan

* 3:19: [po tuvuh varuh to te' ne pa nohnoh], A ma pah te' natnat
to koman ne pan, a ma tuvuh poé varih, ee o tuvuh pa napan varih
to mét voh pa téém pe Noa'. Ka ma meh te' to koman ne pan, e' to
sosoe suk non o tuvuh, ke', o ankero' varih to pénton varo voh a
soe pe Sosoenén. O Jiu' to vaman va ne manih pan, e Sosoenén to
nohnoh voh a ma tuvuh poé varih pa téém voh pe Noa'.

varo moaanvoh a ma soe pe Sosoenénpatéémvoh
pe Noa'. E Sosoenén to anoeh rakah voh non raoe,
pa 0 ne Noa' to nonok non o pard' pe'. A si' nap

keok to onét ne a tonim me a kukon te' to hikta vuk
voh manih pa unat hat véh to tavus voh. 21 A ruen

paméh to vékndm non a pupui véh, to kon hah ara,
e' to hikta te' non pan, a ruen ivéh, to rurup non o
po manih pa sionin a te'. Ivéhkék, a soe vaman pea
manuh pe Sosoenén to tane' no ma' po kokoman
vih pea. A tah véh, e' a pupui pa kon hah a ra,
suk e Ieesu' Kristo to kon koe hah ka ra pa 0 ne'
to sun tane' hah pa nap mét. 22Kuru e Ieesu' to no
en manuh pa voon va kin, ko iho' non pa papmato
pe Sosoenén. Pare' matop non a ma ankero', me o
ora' va pa voon va kin to te' me ne a ma vu kikis.

4

Ea Se Panih A Ma Taate' Hat Vamoaan Pea

1E'a tah paméh ne Kristo to kon kamis suk voh,
e' he te' voh non po sionin, ke edm se 6t vakis nem
0 vu kokoman paméh, vamanih pa 0 ne Kristo to
te' vavoh non. A pah te' se keh kon kamis voh en
po sionin, a te' paméh hikta se iu te' hop hah non
pa nok vahat. 2 E6m se sun vakis nem, suk ataeah,
manih pa 0 ne edm to te' avoe' e nem manih po
oeh, edm se nonok nem a ma tah ne Sosoenén to iu
non, parom koe a nok a ma tah hat no a napan to

iu ne. 3 Moaan voh edm to vahik téém voh e nem
pa nok a ma tah no te' to hikta vaman ne, to te'

vaeo ne pa nok. Edm to nonok voh nem a ma vu
taate'varih, a taate' réhréh, me a taate'iu hat va po
sionin to takuin pa nok a hat, me a taate' kaak, me
a taate' nok o vaénéén apuh ko één vamhun vorep,

me a kaak a ma rui' eh peo, ko nok a ma taate'
te'te'vaasi'. Me a taate' vatOsoe a Soe pe Sosoenén,

me a taate' hin suk a ma tah né'nés. 40 te' varih
to hikta vaman ne to koman ne pan, eém to nonok

nem a ma tah to vatoksean e non pee, suk edm to
kokoe nem a nok a ma tah hat varih, nee to nonok
ne. Ivéh, nee to sosoe vavahat suk a no neom.
5 Ivéhkék, amot ee se sun pa vamaaka a ma soe
poé varih pa matan e Sosoenén, e' to vamatop e
non pa kiiki a ma taate' pa napan varih to te' to'to’
ne, me a napan varih to mét voh. 6 E' a pusun in

a 0 ne Kristo to vatvus suk voh a Soe Vih manih
pa ma te' varih to mét voh, a ma te' poé varih ne

Sosoenén to kiiki raoe pa 0 nee to te' to'to' e ne, pa

one'tokiiki vanon o te' kurus. A Soe Vih ne Kristo
to vatvus voh ken pee, ivéh, kee se te' to'to' ne pa

tuvuh, vamanih pa 6 ne Sosoenén to te' to'to' va
non.

A REa Se Vakiu Vavih A Ma He' Ne Sosoenén To He'
a

70 poen to 60k vatet en pa 6 no a ma tah kurus
se hik. Ivéh, kom se kokoman vamaaka, ko matop
vakis ka nem po iu va po sionin. Parom te' vaeh
nem pa taate' hin. 8 A, a tah apuh iva'ih, edm se
iu varuruvun rakah hah ém me ro upom te', suk
ataeah, a taate' iu paméh to nonok a no neém, kom
ihan anoe nem a ma hat po upém te'. 9 E6m se
matop vavih nem a ma meh te' pedm, to nd ma'ko
te' va'peh me a ne ne0Om pa ma iuun pedm. Ko nat
nem vavaarek nem. 10 E Sosoenén to he' papaeh
voh a nedm a ma he', pa vakiu pa va'aus o meoh
upOm te'. Ivéh, ke edm to te' me nem a ma vu he'
va po ururuan pe Sosoenén, ke edm se vakiu nem

a ma he' poé varih, pa va'aus a ma meh te' pe
Sosoenén. 11 Tah pah te' se keh te' me non o he' va
pa vatvus a soe, e' se vatvus vamaaka vavih non a
soe to tane' ma' pe Sosoenén. Ka meh te' se keh te'
me non o he'va pava'aus a manapan, e' se nonok
non a kiu paméh po kikis ne Sosoenén to he' poan.
Ivéh,kamanapan se ep neamatahnedmtononok
nem, pare ké koe ne e Sosoenén manih pa éhnan e
Ieesu' Kristo. O kikis me a tasun apuh ne Ieesu'
Kristo to vaneah tamoaan e non. Oman.

Ea Se Te' O Kamis Vamanih Pa Te' Va Po Vaman
12 Ma vakamo' ped', edm se koe a tohkak pa ma

punis apuh to se n0 ma' manih pedém, pa pund'
a nedm. EOm se koe a koman pan, e' a meh tah
vatoksean se tavus a nedm. 13 Ivéhkék, edm se
te' vae0 nem, pe' edOm to avé me nem pe Kristo
po kamis. Ivéh, ke edm se te' vaed nem, ka ma
koménedm se puh ne po vae0, po poen ne Kristo
se n0 hah me ma' a tasun apuh. 140 te' se keh
sosoe voknah a no nedm, suk eOm to vavatet nem
e Kristo, edom se vaed, pe' edm to nat e nem pa
Tuvuh kikis apuh pe Sosoenén to te' va'peh me e
non pedém. 15 E6m se nat nem kon kamis, suk edm
to ip vamét a meh te', ke', edm to kaveo, ke', edm
tononok vahat nem a meh te', ke', edm to vahakreé
nem a meh te' pa tah pe'. 16 Ivéhkék, edm se keh
kon kamis, suk edm a napan pe Kristo, edm se koe
a poet. EOm se ké nem a éhnan e Sosoenén, suk
0 €hnan paméh ne edm to te' me e nem. 17E' o
poen ne Sosoenén se kiiki a ra to taneo en manih
pa ma koa' pe Sosoenén. A kiiki paméh se keh
tavus momoaan manih pea, ataeah se tanok po'
manih pa napan varih to vatdsoe ne a Soe Vih pe

Sosoenén? 18 Suk ataeah, o Puk pe Sosoenén to soe
va non manih pan,
“E' se keh te' hiva' ke non pa te' vih
ne Sosoenén se kon hah poan,
ivéh, ka te' to he' tonun non e Sosoenén

m§ 1&1 gel' nonok vahat, ee se rorakah ee!” Prov
19 Tvéh, ka ma te' varih to kon kamis, pa 0 nee to

nonok vatéh ne a taate' totoopin, pa 0 ne Sosoenén
to iu va non. Ee se he' ne o kupu pee manuh pa te'
tonok voh a ra, suk e' se vatet a soe vaman pe'.

S

Eom A Ma Te' Sunén Se Matop Vavih Nem A Ma
Napan Pe Sosoenén
1Kurueo6'to te' me no' asoe manih peém amate'
sunon va po kum te' varih to vaman nem e Ieesu'.
E6' me a te' sunon va po kum te' varih to vaman
ne e Ieesu', ed' to ep voh in e Kristo to te' o kamis.
E6' se avé a pah 6 va po kikis pe Kristo po poen no
o kikis pe' se tavus vateera'. Ivéh, ko' hin vakis a
no' neém, 2 edbm se matop vavih nem a ma napan
pe Sosoenén, suk ee to te' va ne po sipsip manih pa
korenedm. EOm se matop vavih nem raoe, suk a 6
nomtoiuvanem, ke' hikta te'non pan, ate'to toon
anedm panok. Vamanih pa 6 ne Sosoenén to iu va
non. EOm se nonok nem a kiu va'aus me o vaeo.
EOm se nat nem nonok nem suk edm to iu nem a
moni'.
3EO0m se nat nem te' va nem manih po te' susun
to susun ke ne a napan varih ne Sosoenén to vaho'
voh pa korenedm, kom matop nem. Ivéhkék, edm
se te' va nem manih po véknOm vih manih pee,

kee se ep, pare vatet a taate' vih pedm. 4 EOm se
keh nonok va nem nén, ko poen ne e Kristo, e' a
Te' Susun Mamatop Sipsip se hah ma', e Kristo se
he' a nedm o voen vih oah, e' o voen to te' vavih
tamoaan non, ko hikta on6t non a hat.

Ea Se Te' No Pa Koren E Sosoenén
SE' to vatoe me non pedm, a ma te' seseka', edbm
se te' rakah nem paan o te' susunon va po kum te'

varih to vaman ne e Ieesu'. Me edm kurus se te'
nem pa taate' to va'peh me o upom pedm. Suk o

Puk pe Sosoenén to soe non pan,
“E Sosoenén to vovOknah non sih o te' m@hmoh,

ivéhkék, e' to ururuan non o te' varih to te' ne
pa taate' to.” Prov 3:34

6 Ivéh, ke eOm se voknah a ma iu koman peodm,
parom te' nem paan o kui kikis pe Sosoenén ke' se
ké a nedm pa 6 no poen koman pe' se tavus amot
ma'. 7Edm se he' a ma kokoman karé peém manih
pa koreneah, suk e' to koman non ataeah tome'
tavus manih peom.

8 EOm se te' vamatop nem, parém ut vavih nem!
Suk ataeah, e susun po ora' hat e tovakihat pedm.
E'to te' va non manih palaéon to kararau' no ma',

ko nond tamoaan vah non to vavaiu non ta ma te'
ne' se één. 9 EOm se koe em pe', pa 6 nedm se sun

vakis nem po vaman pedm. EOm to nat e nem, pa
ma meh koa' va po vaman pe Sosoenén varih, to
te' ne pa ma ¢ kurus va po oeh. Ee me to taum e ne
pa ma vu kamis varih nedém to tataum nem.

10Pa téém kokoot nedm to kon kamis, e Sosoenén

to he'he' non a ma he' vih kurus. E' se nok ko he'
a nedm a ma tah pa vaeh o vaman peodm, pare'

vaeh o kokoman pedm. E' me se nok a nedm kom

hikta se panih nem o vaman pedm, me edm hikta
se vahuk kéh nem o vaman pedm manih pe Kristo.
E Sosoenén to vaoe voh a ne0Om, marén edom se avée
me eah o kikis apuh pe Kristo, to se te' tamoaan
non. A tah véh to tavus, suk ea to vatos me no e
Kristo. 11 E' varoe a paeh to te' tamoaan me non a
ma kikis kurus. Oman.
A Soe Ataaton

12E Saélastova'aus aneo', ko' kiun kandsnedm o
kiun kokoot véh. E6'tonatno' eah vamanih pe kea
to vaman ko vavatet vavih non a soe pe Kristo, ko'
hikta se vonih no' a tah paméh. EQ' to kiun nos pa
vakikis a nedm, me pa soe ka nedm pan, o ururuan
vamaman pe Sosoenén, iva'ih, po kiun véh no' to
kiun ko vano ka n6s nedm. Ivéh, kom se sun vakis
komon o ururuan paméh.

13 Q kum te' varih to vaman ne Ieesu' to te' ne
manih Babiron, ee ne Sosoenén to vate' vamanih
pa 6 ne' to vate' vavoh ka nedm, to he' nos a potan
avih manih peém. E Mak e koa' ped' pa éhnan e
Kristo, e' me to he' nds a potan avih pe' manih
pedm. 14 Eém kurus se he' a soe vavihvih vivihan
manih pa ma meh pedm to te' ne komon o kum, pa

0 nOm to vatOnun. )
EQ' to hinhin no' pan, e Sosoenén se he' kurus a

nedm, anapan to te' nem pe Kristo a taate' moomo.

